
Ábhar: Conas is féidir dul i ngleic leis an gcúis bháis is mó san Aontas Eorpach? I dtreo Plean 
AE maidir le Sláinte Chardashoithíoch

Is é galar cardashoithíoch an chúis bháis is mó i measc naíonán faoi bhun aon bhliain amháin, a 
mharaíonn beagnach a dhá oiread ban ná na cineálacha uile ailse le chéile. Ar an iomlán, is é an 
chúis bháis is mó é i ngach aon Bhallstát de chuid an Aontais Eorpaigh.

San Aontas Eorpach amháin, cosnaíonn galair chardashoithíocha EUR 210 billiún gach bliain ar 
chostais dhíreacha cúraim sláinte, ar tháirgiúlacht chaillte agus ar thacaíocht neamhfhoirmiúil 
cúramóirí.

Le tionscnaimh atá ann cheana amhail an Plean Sáraithe Ailse, ní chuirtear galar cardashoithíoch san 
áireamh ar bhealach leormhaith. Is é an phríomhchomhghalracht é a bhaineann le cásanna ailse 
agus is éifeacht shuntasach é a leanann as cóireáil ailse. Is féidir le cóireáil ailse a bheith ina cúis le 
galar cardashoithíoch. Is galar é a laghdaíonn roghanna cóireála, arb ionann é agus 57 % de na 
comhghalrachtaí i gcásanna ailse. Maidir le leanaí a bhfuil ailse orthu, tá seans ocht n-uaire níos 
airde go dtiocfaidh galar cardashoithíoch orthu agus iad ina ndaoine fásta.

Dá thoradh sin:

Cad iad na bearta atá beartaithe ag an gCoimisiún a dhéanamh amach anseo chun aghaidh a 
thabhairt ar shláinte chardashoithíoch agus chun ualach an ghalair chardashoithíoch san Aontas a 
laghdú?

Conas is féidir leis an gCoimisiún tacú le bearta chun éagothromaíochtaí i sláinte chardashoithíoch a 
laghdú ar fud an Aontais?

Sa chéad straitéis eile maidir le comhionannas inscne, an aithneofar an gá atá le gníomhaíocht maidir 
le galar cardashoithíoch mar bhealach chun folláine na mban uile san Aontas a fheabhsú sa lá atá 
inniu ann?

